
************************ 
 يوه  آکاشوانی  جموں  ہے  باغ علی طاہرتيں  خبر  سُنو۔ 

******************** 
CM  LIVESTOCK TRANSPORT 

وزير  اعلی  عمر  عبدالله  نے  پنجاب  غا  وزير  اعلی  بهگونت  مان سنگ  پنجاب  غے  رستے  جموں   
کشمير  آن  آلی  مال  چوکهر  سنگ  لدی  گڈياں  تيں  مبينہ  طور  ور  غير  قانونی  فيس  لين  غو  معاملو   
ٹ چاتاں  واں  اس غا  ازالہ  غی  خاطر  مداخلت  غی  درخواست  کی  ہے۔تانجے  ان  گڈياں  نانہہ  بلا  رُکاو

يو ٹی  در  آن نانہہ  يقينی  بنايو  جاسکے ۔  کشمير  مٹن  ڈيلراں  غی  طرفوں  اس  سلسلہ  مانہہ  ظاہر  کی    
گئی  تشويش  گو  اپنا  خط  مانہہ  حوالو  ديتا  واں  وزير  اعلی  نے  پنجاب  غا  اپنا  ہم  منصب  نانہہ   

جانکاری  دتی  ہے  جے  جموں  کشمير  در  آن  آلی  مال  چوکهر  سنگ  لدی  گڈياں  نانہہ  مبينہ  طور  ور  
کجُ  ٹهيکيدار  گروپاں  غی  طرفوں  روکيو  جارہيو  ہے  جہيڑا  ان  گڈياں  تيں  تمام  ضروری  دستاويزات   

 دسيا  جان  غے  باوجود  غير  قانونی  طور  ور  فيس  لے  رہيا  ہيں۔ 
******************* 

CM RAABITA 
ی  عمر  عبدالله  نے  سرينگر  مانہہ  رابطہ  پروگرام  غے  دوران  کئی  قانون  ساز  ممبراں   وزير  اعل 

عوامی  وفداں  تے  صحت  سيکٹر  غا  نمائنداں  سنگ  مُلاقات  کی  ہے  ايم ايل  اے  شفيح  احمد  وانی  
الطاف  احمد  وانی  رياض  احمد  خان  ،  غلاُم  محی  الدين  مير  تے  ہلال  اکبر  لون  نے  وزير  اعلی   

سنگ  مُلاقات  غے  دوران  اپنا  اپنا  حلقاں  غا مسائل  تے  مشکلات  بارے  جانکاری  دتی۔وزير  اعلی  نے  
وارنر  ڈسکوری  برو  غا  وفد  سنگ  وی مُلاقات  کی  جس  غی  قيادت    غا  تخليقی  ہدايت  کار  پيا    

توں  علاوه  جی  ايم  سی  سرينگر  غا  سنئير  ڈاکٹراں  گا اک  وفد  نے  وی   سوميا  الوا  کررہيا  تها  اس  
وزير  اعلی  سنگ  مُلاقات  کرغے  صحت  سيکٹر تيں  متعلقہ  بکه  بکه  معاملاں  غی  جانکاری  دتی۔  اس  

موقع  ور  وزير  اعلی  نے  تمام  وفداں  نانہہ  انُ  گا  جائيز  مطالبات  غا  ولا  سر  نبيڑا  گو  يقين  دوايو۔   
******************* 

SANJY  SECURITY 
دناں  توڑی  چلن  آلی  امرناته  ياتره  شروع  ہو رئی  ہے۔  حفاظتی  ايجنسياں  نے  پنجاب   57آئينده  جمع  تيں

سلسلہ  مانہہ تيں  جموں  کشمير  توڑی  غا  ياتره  غا  رستہ  مانہہ  تيارياں  نانہہ  تيز  کردتو  ہے۔ تے  اس   
آزمائشی  مشق  کی  جارئی  ہيں  تے  نگرانی  نظام  تے  ايجنسياں  بشکار  تال  ميل  نانہہ  مضبوط  بنايو    

جارہيو  ہے  تانجے  ہزاراں  غی  تعداد  مانہہ  سفر  کرن  آلا  امرناته  ياترياں  غی  حفاظت  نانہہ  يقينی   
بنايو  جاسکے۔  ياترياں  گو  پہلو  قافلو  جموں  کشمير  پُج  رہيو  ہے  تے  اس  دوران  حفاظتی  دستاں  نانہہ  

چوکسی  ور  رکهيو  گيو  ہے  تے  جموں  سرينگر  قومی  شاہراه  انُ  غی  رُکن  غی  جگہاں  تے  امرناته  
گفہ  در  جان  آلا  دواں  ہماليائی  رستاں  غے  نال  نال  انتظامات  بہتر  بنايا  گيا  ہيں۔    

******************** 
SANJY  SOG  NSG 

اسے  دوران  جموں  کشمير  پوليس  غی  ايس  او  جی  تے  نيشنل  سکيورٹی  گارڈ  دہشت  گردی  مخالف  
اک  مشترکہ  آزمائشی  مشق  انجام  دتی  امرناته  ياتره  تيں  پہلاں  ياه  مشق  تاريخی  رگهو  ناته  مندر  

جموں  مانہہ  انجام  دتی  گئی  ياه  آزمائشی  مصنوعی  مشق  دہشت  گردانہ  خطرات  ايجسنياں  گا  فوری   
رد  عمل  نانہہ  پر کهنو  تهو ،اس  توں  علاوه  اس  مصنوعی  آزمائشی  مشق  غے  دوران  پر  عمال  افراد  

غے  دوران  بکه  بکه    نانہہ  بچان  متاثره  افراد  نانہہ  ايسا  موحول  وچوں  باہر  کڈهن  تے  ايسا  اوپريشن 
ايجسنياں  بشکار  تال  ميل  غی  صورتحال  غی  وی  آزمائش  کی  گئی۔   

********************* 
SANJY  JMU  ARRANGEMENTS 

ضلع  انتظاميہ  جموں  غی   طرفوں  اس  سال  امرناته  ياترياں  غی  مہمان  داری  تے  سہولت  کاری  غی  
خاطر  تمام  ضروری  انتظامات  کرليا  گيا  ہيں  ان  انتظامات  مانہہ  ياترياں  گا  ٹهہرن  تے  آرام  غی   

گهنٹہ  لنگر  غی  سہولت  شامل ہے  يہ  تمام  تر   24سہولت  سو  بيت  الخلا  تے  غسل  خاناں  تے 



  18کرن  تے اندراج  خاطر  انتظامات  توی  ريور  فرنٹ  سنٹر ور  دستياب  کرايا  جئيں  گا۔ ٹوکن  تقسيم
کاونٹر  قائم  کيا  گيا  ہيں  ۔اخباری  نمائنداں  سنگ  گل  کرتا  واں  جموں  گا  ڈپٹی  کمشنر  ڈاکٹر  راکيش  

منہاس  نے  جموں  غا  لوکاں  تيں  اپيل  کی  ہے  جے  وے  ياترياں  نانہہ  اپنی  بہترين  مہمان  نوازی  غو 
ثبوت  ديتا  واں  جموں  غے  آس  پاس  غی  سيلانی  اہميت  غی  جگہاں  نانہہ  تلاش  کرن  مانہہ  مدد    

 ديں  تانجے  انُ  غا  جموں  مانہہ  قيام  نانہہ  ياد  گار  بنايو  جاسکے۔
****************** 

SATISH  SOMNATH 
اته  ياتره  نانہہ  ٹرانسپورٹ   محکمہ  گا  وزير  ستيش  شرما  نے  کل  جموں  ريلوے  سٹيشن  تيں سومن

چنڈی  دس  غے  روانہ  کيو  جس  غے  نال  ياترياں  گا  گجرات  مانہہ  قائم  سومناته  مندر  غادرشناں   
واسطے  ياتره  غا  سفر  غو  آغاز  ہو گيو  ہے۔  ياه  تقريب  محکمہ  ثقات  غی  طرفوں  بهارت  غا  امير    
روحانی  ورثہ  تے  ثقافتی  اقدار  نانہہ  فروغ  دين  غا  مقصد  سنگ  منعقد  کی  گئی  تهی  اس  موقع  ور   

بولتاں  واں  ستيش  شرما  غو  کہنو تهو  جے  ياه  ياتره  جے  حد  روحانی  اہميت  رکهن  غے  نال  نال  
 قومی  ايکتا  تے  ثقافتی  بيداری  غو  اک  اہم  ذريعو ہے۔

 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ******************** 
PROG  ANN 

ريجنل  نيوز  يونٹ  آکاشوانی  جموں  پلک  يعنی  پہلی  جولائی   نانہہ  جی  ايس  ٹی  تہاڑا  غی  مناسبت  
سنگ  اک  خصوصی  گل  بات  ور  مبنی  پروگرام  نشر  کرے  غو۔  آسان  ٹيکس  نظام  سنگ  بهارت  نانہہ  

  30بجے  نشر  کيو  جائگو  12مضبوط  بنان  غا  عنوان  سنگ  يوه  خصوصی  پروگرام  کل  دوپہر  ساڈا 
منٹاں  ور  مبنی  اس  پروگرام  غے  دوران  مہارا  مہمان  جی  ايس  ٹی  کمشنر  جے  اينڈ  کے،  پی  کے  

بهٹ  ،  آپنی  ماہرانہ  رائے  سنگ  عنوان  بارے  سامعين  نانہہ  جانکاری  ديں  گا  ۔ پروگرام  غی  ميزبانی 
ر  جگموہن  شرما  انجام  ديں  غا۔ غا  فرائض  مہارا  اينک   

********************* 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز ريڈر کم مترجم (  

اين آر ٹی) تے اسٹينو پينل غی تشکيل واسطے اہل اميدواراں تيں درخواست طلب کی گئی ہيں۔ درخواست 
بہراں غے درميان ہونی   50تيں  21گزاراں غو جموں کشمير غو باشندوہونو ضروری ہے تے انُ غی عمر 

 لوڑے۔
مضبوط  اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور پکڑ   

رکهنوتے نشريات  واسطے عمده آوازغو ہونو لازمی ہے۔ جد کہ اسٹينو واسطےامُيدوارغو کسی تسليم شده  
تعليمی بورڈ تيں بارہويں جماعت پاس ہونو، پہاڑی زبان ور مہارت رکهنو اور کمپيوٹر ور پہاڑی زبان مانہہ  

الفاظ فی منٹ غی ٹائپنگ رفتار ہونو لازمی ہے۔  40تيں25  
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز، ريجنل نيوز يونٹ   

تک جمع کرا سکيں ۔ 2026جولائی  19ميں بزاتِ خُد اتار 180001آکاشوانی  پنج تيرتهی جموں پِن کوڈ   
ی تے او بی سی زمره  روپےجد کہ ايس سی، ايس ٹ 355درخواست غی فيس جنرل زمره غاامُيدواراں واسطے

فيصد  جی ايس ٹی وی شامل ہے۔  فيس   18روپےمقرر کی گئی ہے، جس مانہہ  265غاامُيدواراں واسطے
جہيڑو ايس بی آئی ہری ما رکيٹ  10582387126پرسار بهارتی، آل انڈيا ريڈيو جموں غابينک خاطہ نمبر

 مانہہ ہے اسُ مانہہ آن لائن جمع کرا سکيں،جس غو آئی ايف سی کوڈ 
SBIN0000657 

ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا زمی ہے جس   
ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست فارم آکاشوانی   غی ويب 

 سائٹ
www.newsonair.gov.in 

ے۔مزيد معلومات  واسطےامُيدوار انِ نمبرات ور رابطو  کر سکيں  غاآسامياں غا سيکشن  مانہہ   دستياب ہ 
۔ 9697177241ياه  01912546658۔نمبر اِس طرح ہيں ۔  

******************* 


